
 
 
 
 
 
 
                 
  

ᓄᓇᕗᑦ ᒪᓕᒐᓕᐅᕐᕕᐊ 
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ 
 
ᓄᓇᕗᒻᒥ ᓯᕗᓕᐅᖅᑎᓂᒃ ᓂᕈᐊᖅᖠᕐᓂᖅᑕᖃᖅᑎᓪᓗᒍ ᓄᑖᒥᒃ ᒥᓂᔅᑕᒃᓴᒥᒃ ᓂᕈᐊᖅᖠᕐᓂᖅ 
 
ᐃᖃᓗᐃᑦ, ᓄᓇᕗᑦ (ᔭᓄᐊᕆ 22, 2009) - ᐅᓪᓗᒥ ᒪᓕᒐᓕᐅᕐᕕᐅᑉ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ 
ᓇᓗᓇᐃᖅᓯᓚᐅᖅᑐᑦ ᓄᓇᕗᒻᒥ ᓯᕗᓕᐅᖅᑎᓂᒃ ᓂᕈᐊᖅᖠᕐᓂᖅᑕᖃᕐᓂᐊᕐᓂᖓᓂᒃ 11-ᒧᐊᖅᐸᑦ ᐅᓪᓛᓴᒃᑯᑦ 
ᓇᒡᒐᔾᔭᒥ, ᔭᓄᐊᕆ 26, 2009-ᒥ, ᓂᕈᐊᖅᖠᕐᓗᑎᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᓂᐊᖅᑐᒥᒃ. 
 
"ᐊᑯᓪᓕᕐᒥ ᒪᐅᓇᑐᐃᓐᓇᖅ ᓂᕈᐊᕐᓂᖅᑕᖃᕆᐊᖃᓚᐅᕐᓂᖓ ᐱᔾᔪᑎᒋᓪᓗᒍ, ᒪᓕᒐᓕᐅᖅᑏᑦ ᐊᖏᖃᑎᒌᓚᐅᖅᑐᑦ 
ᒫᓐᓇ ᐊᐅᓚᔾᔭᐃᒋᐊᕐᓂᖅ ᐱᕐᔪᐊᖑᓇᓱᒋᔭᐅᓪᓗᓂ ᐊᒻᒪᓗ ᐃᓐᓄᒃᑕᐅᓗᓂ ᐃᓐᓄᒃᑕᐅᓯᒪᓐᖏᑦᑐᑐᐊᖅ ᒥᓂᔅᑕᐃᑦ 
ᑲᑎᒪᔨᖏᑦᑕ ᐃᓚᖓᑦ," ᑕᐃᒪᓐᓇ ᐅᖃᓚᐅᖅᑐᖅ ᔭᐃᒥᓯ ᐋᕆᐊᖅ, ᐃᒃᓯᕙᐅᑕᕆᔭᐅᔪᖅ ᓄᓇᕗᒻᒥ ᓯᕗᓕᐅᖅᑎᒃᓴᓂᒃ 
ᓂᕈᐊᖅᖠᕐᓂᐅᔪᒥ ᐊᒻᒪᓗ ᐅᖅᑯᕐᒥᐅᓄᑦ ᒪᓕᒐᓕᐅᖅᑎ. 
 
ᓄᓇᕗᒻᒥ ᓯᕗᓕᐅᖅᑎᓂᒃ ᓂᕈᐊᖅᖠᕐᓂᖅ ᑕᖅᑲᐅᖓ ᒪᑐᐃᖓᖃᑦᑕᖅᑐᖅ ᑕᑯᓐᓇᕆᐊᕈᒪᔪᖃᑐᐊᖅᐸᑦ.  
ᐱᖁᔨᕗᖔᖅᑎᒍᑦ ᓇᓗᓇᐃᖅᑕᐅᓂᐊᖅᑐᖅ ᒥᓂᔅᑕᑖᓵᑉ ᑎᒃᑯᐊᖅᑕᐅᓂᖓ, ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖃᓯᒋᐊᖅᐸᑕ 
1:30-ᒥ ᐅᓐᓄᓴᒃᑯᑦ ᔭᓄᐊᕆ 26, 2009-ᖑᓕᖅᐸᑦ. 
 
ᓄᕕᐱᕆ 7, 2008-ᒥ ᑲᑎᒪᔩᑦ ᓇᓗᓇᐃᖅᓯᓚᐅᖅᓯᒪᔪᑦ ᒥᓂᔅᑕᐃᑦ ᑲᑎᒪᔨᖏᑦ 8-ᖑᖁᔭᐅᓪᓗᑎᒃ (ᓯᕗᓕᖅᑎ ᐊᒻᒪᓗ 
7 ᒥᓂᔅᑕᐃᑦ).  ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᓯᔨᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᓐᓂ ᐅᖃᖅᓯᒪᔪᖅᑕᖃᖅᑐᖅ ᓯᕗᓕᖅᑎ 
ᑐᓂᐅᖅᑲᐃᔨᐅᓂᐊᕐᓗᓂ ᓇᓕᐊᖕᓂᒃ ᒥᓂᔅᑕᐃᑦ ᐱᔭᒃᓴᖅᑖᖅᑐᖅᑎᑕᐅᓯᒪᓂᐊᕐᒪᖔᖏᓐᓂᒃ. 

ᖃᐅᔨᒋᐊᒃᑲᓐᓂᕈᒪᒍᕕᑦ ᑐᑭᓯᒋᐊᕐᕕᒋᔪᓐᓇᖅᑕᐃᑦ: 
ᔮᓐ ᑯᐊᒃ, ᒪᓕᒐᓕᐅᕐᕕᖕᒧᑦ ᑎᑎᕋᖅᑎ  

